
Uvod

Ispunjavanje obaveza iz Akcionog plana za realizaciju prioriteta iz dokumenta „Evropsko 
partnerstvo sa Bosnom i Hercegovinom” kao i obaveza iz Mape puta za liberalizaciju viznog 
režima, te obaveza iz „Strategije u oblasti imigracije i azila i Akcionog plana za period 2008. – 
2011. godina” koje se odnose na edukaciju u oblasti viza, granice, imigracija i azila u primje-
ni Zakona o kretanju i boravku stranaca i azilu i pratećih podzakonskih akata zahtjeva, između 
ostalog, i sistemski pristup usavršavanju državnih službenika, policijskih službenika i namješte-
nika i u oblasti imigracija. 

Sistemski pristup podrazumijeva i izradu „Programa obuke u oblasti imigracija i azila 
(2009. – 2011.)”, kao svojevrsnog dokumenta, koji je nastao na osnovu potreba: Ministarstvo 
sigurnosti – Sektora za imigraciju i Sektora za azil, Granične policije BiH, Službe za poslove sa 
strancima i Ministarstva vanjskih poslova BiH, za što uspješnije provođenje svojih poslova (nad-
ležnosti) u oblasti imigracija. Naime, do sada se obukama pristupalo na način da su donatori i 
partneri, shodno svojoj misiji, određivali teme za obuku u oblasti imigracija, što ponekad nije 
bilo usklađeno sa prioritetnim potrebama za obukom državnih službenika, policijskih službeni-
ka i namještenika. 

Uz zahvalnost dosadašnjim i potencijalnim donatorima Sektor za imigraciju Ministarstvo 
sigurnosti je želio promijeniti pristup obuci državnih službenika, policijskih službenika i namje-
štenika u oblasti imigracija. Uz podršku Međunarodne organizacije za migracije u BiH pred-
stavnici: Ministarstvo sigurnosti – Sektora za imigraciju i Sektora za azil, Granične policije BiH, 
Službe za poslove sa strancima i Ministarstva vanjskih poslova BiH) su, nakon više konsultacija 
u svojim institucijama, sačinili ovaj dokument.

Ovaj dokument omogućava uvid u potrebe za obukom državnih službenika, policijskih 
službenika i namještenika u oblasti imigracija i na ovaj način potencijalni donatori i partneri 
u provođenju „Programa obuke u oblasti imigracija i azila  (2009. – 2011.)“  mogu dobiti sve 
neophodne informacije kao što su:

 ■ prioritetne teme obuke, 
 ■ sadržaj obuke, 
 ■ liste dokumenata obuhvaćenih obukom, 
 ■ ciljevi obuke, 
 ■ očekivani rezultati obuke, 
 ■ indikatori obuke, 
 ■ vrsta, dužina i metode obuke, 

 ■ struktura učesnika obuke – broj i nivo, 
 ■ nosioci obuke,
 ■ budžet (procjena troškova svake obuke pojedinačno), 
 ■ kriteriji uspješnosti obuke,

koje će ih opredijeliti da obukom uposlenicima: Ministarstvo sigurnosti – Sektora za 
imigraciju i Sektora za azil, Granične policije BiH, Službe za poslove sa strancima i Ministar-
stva vanjskih poslova BiH) pruže neophodna znanja i vještine važna za efikasno obavljanje 
poslova u oblasti imigracija.

Vjerujemo da će ovakav pristup obuci uposlenika u oblasti imigracija doprinijeti po-
boljšanju principa rada državnih službenika, policijskih službenika i namještenika, kao što 
su: efikasnost, efektivnost, ekonomičnost, transparetnost, javnost, profesionalnost, zako-
nitost i odgovornost.

Iz „Strategije u oblasti imigracije i azila“ 

(Akcioni plan  2008. – 2011.)

Migracija se smatra jednim od odlučujućih globalnih pitanja na početku 21. vijeka pošto 
se u pokretu nalazi veći broj ljudi nego ikad ranije u ljudskoj povijesti. Danas oko 175 miliona 
ljudi živi izvan zemlje rođenja što predstavlja oko tri procenta svjetske populacije. To znači 
da je približno jedna osoba na trideset pet ljudi u svijetu migrant. Evropa je, kada su u pita-
nju migracije u prvoj polovini prošlog stoljeća bila područje iseljavanja. Njezini stanovnici su 
migrirali put zemalja Sjeverne i Južne Amerike, Australije te u zemlje gdje su evropske države 
imale svoje kolonije Azije i Afrike. U drugoj polovini i danas Evropa je područje useljavanja. 
Sva migracijska kretanja su u najvećoj mjeri bila uvjetovana ekonomskim potrebama. Visok 
nivo potražnje za radnom snagom u razvijenim zemljama i dostupnost radne snage u nera-
zvijenim zemljama su pokrenule globalne migracije radne snage. 

Vezano za sam razvoj prvi oblik migracija se vezao za nekvalifikovanu i kvalifikovanu 
radnu snagu da bi svoj najviši oblik migracije doživjele sa visokokvalifikovanom radnom 
snagom . Prvo se ogledala migracija pojedinaca (šezdesetih i sedamdesetih godina prošlog 
vijeka) zatim spajanja porodica (osamdesetih godina) da bi se u devedesetim godinama 
prošlog vijeka i u prvoj dekadi dvadeset prvog vijeka razvio novi trend – trend izbjeglica i 
tražitelja azila (međunarodne zaštite).

Isto tako na migracijaska kretanja u velikoj mjeri utiču demografske promjene. Glo-
balni rast populacije razlikuje se između razvijenih zemalja i zemalja u razvoju. U razvijenim 
zemljama sadašnja stopa godišnjeg rasta je manja od 0,3%, dok je u ostatku svijeta sta-
novništvo uvećano gotovo šest puta. Brzi rast populacije zajedno sa ekonomskim poteš-
koćama pokreće ljude iz njihovih staništa, a ostarjelo stanovništvo prisiljava svoje zemlje 
za prihvatom migranata. Prema određenim predviđanjima starenjem i smanjenjem broja 
stanovnika u razvijenim zemljama će u narednih 50 godina dovesti do još veće mobilnosti 
ljudi.

Praksa pokazuje da bez obzira i na određene krize kroz koje prolaze razvijene zemlje 
migranti ostaju u zemljama odredišta bez želje za povratkom u zemlju porijekla.

Na putevima migracije našla se i Bosna i Hercegovina. Sedamdesetih godina kao ze-
mlja emigracije, krajem devedesetih kao zemlja tranzita a u zadnjim godinama sve više kao 
zemlje krajnje destinacije. Nestabilna politička, siguronosna, ekonomska i socijalna situaci-
ja u zemljama koje su nastale raspadom bivše Jugoslavije pa i šire, proteklih godina, rezulti-
rala je velikim migracionim kretanjima državljana susjednih država u Bosnu i Hercegovinu. 
Pa i danas kada su razlozi za takva kretanja prestali ili gotovo prestali u Bosni i Hercegovini 
boravi veliki broj osoba koje ili uživaju međunarodnu zaštitu ili borave po osnovama legal-
nog boravka ili pak borave u onom najgorem obliku a to je na nelegalan način.

Bez obzira u kom se obliku migracije odvijale (bile one legalne ili ilegalne) one moraju 
biti uređene. A uređene mogu biti:

 ■ ukoliko je određena migraciona politika,
 ■ ukoliko se planski, smisleno i organizirano upravlja migracijskim kretanjima,
 ■ ukoliko se da puni doprinos reguliranju migracija na regionalnom i širem nivou.

Politika migracija se mora temeljiti na četiri osnovna principa:
-  princip zakonitosti – potrebno je uspostaviti sistem mjera i aktivnosti za djelotvorno 

upravljanje migracijama tako da se povećavaju mogućnosti za dobrobit kako za mi-
grante tako i za državu, uz istovremeno smanjivanje nezakonitih migracija i trgovine 
ljudima;

-   princip integracije – kroz senzibiliziranje javnosti i aktivniju ulogu vladinog i nevla-
dinog sektora osigurati okruženje koje će pridonijeti integraciji stranaca u društvo;

-  princip sigurnosti države i njenih građana – osigurati zaštitu i mogućnost brzog 
djelovanja službi nadležnih za sigurnost u slučajevima nezakonitih migracija ili većih 
migracijskih valova;

-   princip međunarodne suradnje – osigurati dijalog i suradnju sa zemljama porijekla 
kao i s trećim državama kako bi se vanjska politika, u dijelu koji se odnosi na migra-
cije, uskladila i povezala s ciljevima migracijske politike.

Plansko, smisleno i organizaciono upravljanje migracijama podrazumijeva potrebu 
nadzora migracijskih kretanja kroz mjere kojima će se podsticati zakonite migracije, a po-
duzimati mjere kojima ce se sprečavati nezakonite migracije, trgovina ljudima i krijumča-
renje i to kroz:

 ■ politiku viza,
 ■ integrisano upravljanje granicom,
 ■ pravno uređenje boravka,
 ■ pravo na ostvarivanje međunarodne zaštite i
 ■ povratak (readmisija).

Doprinos reguliranju migracija na regionalnom nivou i šire - u sebi sadrži uspostavu 
suradnje sa zemljama regiona i šire, praćenje učinkovitosti, dosljednu primjenu prihvaće-
nih mjera, usklađenost između ciljeva, mehanizama i učinaka migracijske politike s ciljem 
neprekidnog prilagođavanja novim okolnostima i procesima.

Strategija u oblasti imigracije i azila u sebi sadrži prikaz prethodnog, sadašnjeg i bu-
dućeg stanja u oblasti upravljanja viznim režimom, upravljanja granicom, imigracijom i 
azilom, prezentira postignute rezultate, identificira trenutne probleme i ograničavajuće 
činitelje, definira ciljeve koje je potrebno ostvariti kao i plan aktivnosti za realizaciju po-
stavljenih ciljeva u navedenim oblastima.

Svaka od oblasti razvijena je odvojeno, s jasno postavljenim ciljevima i definiranim 
zadacima, vremenskim planom aktivnosti za realizaciju, nositeljima realizacije, mogućim 
finansijskim izvorima

Cilj je razviti kvalitetan sistem upravljanja granicom, vizni režimom, sistemom imi-
gracija i azila u Bosni i Hercegovini po standardima Evropske unije koji će omogućiti 
integraciju Bosne i Hercegovine u Evropsku uniju.

I ZNAČAJ OBUKE 
U ostvarivanju politike, principa i aktivnosti „Strategije u oblasti imigracije i azila“ 

(Akcioni plan 2008. – 2011.) jedan od prioritetnih zadataka je uspostavljanje odgovaraju-
ćeg sistema funkcionalnog osposobljavanja i usavršavanja državnih službenika, policijskih 
službenika i namještenika, jer bez osposobljenih državnih službenika, policijskih službenika 
i namještenika, oblast imigracije u Bosni i Hercegovini ne može da funkcioniše efikasno. 
Usavršavanje kadrova (Ministarstvo sigurnosti – Sektor za imigraciju, Sektor za azil, Granič-
na policija BiH, Služba za poslove sa strancima i Ministarstvo vanjskih poslova BiH)  u obla-
sti imigracija ima poseban značaj obzirom da samostalnost i proces evropskih integracija 

stvaraju potrebu da država Bosna i Hercegovina osposobi svoje kapacitete u ovom sektoru.
Obuka je glavni instrument državnih organa za usavršavanje njenih službenika, a ta-

kođe predstavlja i važan korak za ispunjavanje obaveza iz Akcionog plana za realizaciju 
prioriteta iz dokumenta „Evropsko partnerstvo sa Bosnom i Hercegovinom” kao i obaveza 
iz Mape puta za liberalizaciju viznog režima, te obaveza iz „Strategije u oblasti imigracije i 
azila i Akcionog plana za period 2008. – 2011. godina” koje se odnose na edukaciju u oblasti 
viza, granice, imigracija i azila u primjeni Zakona o kretanju i boravku stranaca i azilu i pra-
tećih podzakonskih akata. Zato  je nužno i važno da se državnim službenicima, policijskim 
službenicima i namještenicima uposlenim u državnim organima koji se bave imigracijama 
(Ministarstvo sigurnosti – Sektor za imigraciju, Sektor za azil, Granična policija BiH, Služba 
za poslove sa strancima i Ministarstvo vanjskih poslova BiH) omogući da unapređuju i po-
boljšavaju svoje znanje i sposobnosti.  

„Program obuke u oblasti imigracija i azila (2009. – 2011.)“ će se realizovati uz uključi-
vanje svih učesnika obuke iz oblasti imigracija.

II ANALIZA POSTOJEĆEG STANJA 
Zakon o kretanju i boravku stranaca i azilu 1, koji je stupio na snagu 14.5.2008.godine, 

za razliku od prethodnog Zakona o kretanju i boravku stranaca i azilu (2003.), propisao je 
nove procedure, nove institute ili ih regulisao na drugačiji način, te propisao obavezu do-
nošenja većeg broja podzakonskih akata. Zakon o kretanju i boravku stranaca i azilu ima 
primarno mjesto u oblasti imigracija i nužno je da državni službenici, policijski službenici 
i namještenici se blagovremeno i adekvatno upoznaju sa odredbama navedenog Zakona i 
podzakonskih akata.

Sadržaj obuke je utvrđen na osnovu postojećih i očekivanih potreba za usavršavanjem 
državnih službenika, policijskih službenika i namještenika u oblasti imigracija.

Ministarstvo sigurnosti – Sektor za imigraciju, kao koordinator u izradi „Programa 
obuke u oblasti imigracija i azila (2009. – 2011.)“, je omogućio da: Sektor za azil, Granič-
na policija BiH, Služba za poslove sa strancima i Ministarstvo vanjskih poslova BiH, iskažu 
svoje potrebe za obukom u oblasti provedbe Zakona o kretanju i boravku stranaca i azilu i 
imigraciji uopće. 

Dakle, ispitivanje potreba za obukom je obuhvatilo:
 ■ izvještaje o realizovanim aktivnostima u vezi sa stručnim usavršavanjem državnih 

službenika, policijskim službenicima i namještenika u oblasti imigracija;
 ■ analizu potreba za funkcionalnim osposobljavanjem državnih službenika, policij-

skih službenika i namještenika u oblasti imigracije;
 ■ analiza sadržine važećih propisa koji određuju poslove državnih organa u oblasti 

imigracije.
Obuka uključuje izučavanje i primjenu međunarodnih dokumenata, zakona i podza-

konskih akata, koji uređuju oblast imigracija ili su nužni za provođenje navedenih dokume-
nata.

1  Objavljen u „Službenom glasniku BiH“, broj 36/08

III PRINCIPI I CILJEVI OBUKE 
Glavni aspekt u „Programu obuke u oblasti imigracije i azila (2009. – 2011.)“ je anga-

žovanje modernih mehanizama da bi se omogućilo da zaposleni u oblasti imigracija dobiju 
adekvatnu obuku u pravo vrijeme.  

VODEĆI  PRINCIPI
Državni službenici, policijski službenici i namještenici u državnim organima (Ministar-

stvo sigurnosti – Sektor za imigraciju, Sektor za azil, Granična policija BiH, Služba za poslove 
sa strancima i Ministarstvo vanjskih poslova BiH) biće vođeni principima da je obuka:

1. pravo i obaveza svakog državnog službenika, policijskog službenika i namještenika, 
2. sastavni dio politike ljudskih resursa i služi interesima kako pojedinca, tako i držav-

nih organa,  
3. potreba da se postignu i održe standardi najvišeg kvaliteta rada uposlenika i držav-

nih organa.

CILJ
Osnovni cilj obuke državnih službenika, policijskih službenika i namještenika je proši-

rivanje znanja i poboljšanja lične kompetentnosti u provedbi Zakona o kretanju i boravku 
stranaca i azilu tako da će svaki državni službenik, policijski službenik i namještenik, moći 
optimalno da doprinese u postizanju ciljeva državnih organa u oblasti imigracija; ličnog 
profesionalnog usavršavanja i napredovanja. 

Sve teme obuke iz “Programa obuke iz oblasti imigracija i azila (2009. – 2011.)” biće 
razrađene u Nastavnom planu i programu obuke, a koji će obuhvatiti ključna pitanja iz 
legislative, koja tretira temu obuke, kao i vještine kojima se može unaprijediti tema obuke. 
Takođe, u provedbi „Programa obuke u oblasti imigracija i azila (2009. – 2011.)” teme se 
mogu grupisati po: prioritetima, preporukama donatora, raspoloživim finansijskim sred-
stvima i logičkoj povezanosti legislative.

Nosilac obuke dužan je utvrditi minimum kvalifikacija predavača za temu obuke.
Obuka obuhvata predstavnike: Ministarstvo sigurnosti -  Sektor za imigraciju i Sektor 

za azil; Službe za poslove sa strancima, Granične policija BiH, i Ministarstva vanjskih po-
slova, s tim da će u zavisnosti od obima nadležnosti i primjene propisa za svaku temu biti 
određen broj učesnika obuke iz svake institucije odnosno pojedine institucije biti više ili 
manje zastupljene.

IV FINANSIJSKA SREDSTVA
Za realizaciju “Programa obuke u oblasti imigracija i azila (2009. – 2011.)” biće obe-

zbjeđena sredstva iz budžeta institucija BiH i međunarodnih institucija i organizacija.2

2 Tokom izrade „Programa obuke u oblasti imigracija i azila (2009. – 2011.)“ nije bilo moguće utvrditi budžet svake obuke 
zbog neraspolaganja informacijama kao što su: mjesto održavanja obuke – BiH (koji grad) ili inostranstvo (studijske posjete), zakup 
prostora za održavanje obuke ili vlastite prostorije, putni troškovi učesnika, smještaj i ishrana učesnika, neophodni materijal i dr. U 
momentu pripreme realizacije obuke, a ovisno od pomenutih faktora, utvrdit će se potrebni iznos finansijskih sredstava.

V UČESNICI REALIZACIJE PROGRAMA OBUKE 
U provođenje Programa obuke aktivno će biti uključeni:

 ■ rukovodioci državnog organa 
 ■ rukovodioci organizacionih jedinica
 ■ osobe zadužene za razvoj ljudskih resursa (službenici za obuku)
 ■ državni službenici, policijski službenici i namještenici.

VI NADZOR I PROCJENA 
Nužan je stalni dijalog između svih učesnika u provođenju “Programa obuke u oblasti 

imigracija i azila (2009. - 2011.), a koji se odnosi na prepoznavanje potreba za obukom dr-
žavnih službenika, policijskih službenika i namještenika. Izvještaje o profesionalnom usavr-
šavanju svakog državnog službenika, policijskog službenika  i  namještenika, a koji će uklju-
čivati i ocjenu o uspješnosti obuke, će pratiti  i razmatrati Koordinacijsko tijelo za praćenje 
implementiranja “Strategije u oblasti imigracija i azila” i Akcionog plana (2008. – 2011.).

Sastavni dio „Programa obuke u oblasti imigracija i azila (2009. – 2011.)“  su teme iz 
Plan obuke Agencije za državnu službu BiH, koja provodi obuku novouposlenih i specijali-
stičke obuke za uposlene u -  Ministarstvu sigurnosti – Sektor za imigraciju, Sektor za azil, 
Graničnoj policija BiH, Službi za poslove sa strancima i Ministarstvu vanjskih poslova BiH) 
iz oblasti: 

 ■ Liderstvo
 ■ Timski rad
 ■ Procjena i nadzor
 ■ Kodeks ponašanja i rada državnih službenika
 ■ Odlučivanje
 ■ Upravljanje stresom
 ■ Upravljanje vremenom
 ■ Menadžment ljudskih resursa
 ■ Kancelarijsko poslovanje
 ■ Interpersonalne vještine
 ■ Komunikacija
 ■ Upravljanje konfliktom
 ■ Zakon o državnoj službi u institucijama BiH
 ■ Evropske integracije
 ■ Zakon o sukobu interesa u BiH
 ■ Zakon o upravi
 ■ Etiku u javnoj administraciji

U izradi prijedloga „Programa obuke u oblasti imigracija i azila (2009. – 2011.)“  
učestvovali su:

1. Janja Kožul (Ministarstvo sigurnosti - Sektor za imigraciju) 
2. Adisa Opijač (Ministarstvo sigurnosti – Sektor za imigraciju) 
3. Nihada  Tanković (Ministarstvo sigurnosti – Sektor za imigraciju) 
4. Aida Saković (Ministarstvo sigurnosti – Sektor za azil) 
5. Miljana Vujadin (Ministarstvo sigurnosti – Sektor za azil) 
6. Robertina Jozić (Ministarstvo sigurnosti – Služba za poslove sa strancima) 
7. Mirsad Buzar (Ministarstvo sigurnosti – Služba za poslove sa strancima) 
8. Nedžad Muratspahić (Ministarstvo sigurnosti – Granična policija BiH) 
9. Enes Ahmetović (Ministarstvo sigurnosti – Granična policija BiH) 
10. Izet  Spahić (Ministarstvo sigurnosti – Ministarstvo vanjskih poslova BiH) 
11. Dag Đumrukčić (Ministarstvo sigurnosti – Ministarstvo vanjskih poslova BiH) 
12. Uma Isić (Ekspert IOM) 








